
   Çывăх тусăм манăн пур,

Хĕвелтухăç лашам пур,

Кашни кун уйра ĕçлет,

Утă-улăм пуçтарать.



Каçсерен вара лаша

Çилçунат пулса вĕçет.

Астарать ăна инçет,

Çутă уйăх та Хĕвел.



Хĕвелпе вăл туслашса

Ыр тăвасшăн çынсене.

Валеçесшĕн сывлăхне

Мĕн пур сусăр çынсене.



Уйăхпа вăл тупăшса

Çĕнтересшĕн усала.

Ас парасшăн çынсене,

Пистересшĕн усалтан.



Шурăмпуçĕ çуталсан,

Çĕр çине вĕçсе анать

Ырă вăрлăх вăл акать,

Çум курăкне сухалать



Ыр ĕмĕтлĕ лашампа

Вĕçтеретĕп малалла.

Анлă пурнăç çулĕпе

Ырă ĕçсем тумалла.

  